
@ Capitulum Dorici effecere crassum aeque atque basim,

@ et totam eius crassitudinem divisere in partes tris: primam dedere
operculo; alteram occupavit lanx; collo capituli, quod sub lance sit,
ultima tertia relicta est.

@ Operculi latitudo quaqueversus integram habuit diametrum et
amplius partem semidiametri imae columnae sextam.

@ Huius operculi partes hae sunt: cimatium et latastrum; et cimatium
istic gulula est: ea capit ex V¢ operculi partes duas.

® Labrum lancis extremas lineas operculi attingebat.

® Circa infimum lancis alii minutos anulos tris, alii gululam ornamenti gratia
circumcinxere; occupavit ornamentum hoc lancis partem non plus tertiam.

@ Colli diameter, hoc est infima capituli pars, quod in omnibus
capitulis observatur, solidum columnae non excessit.

Alii, ut ex aedificiorum lineamentis collegimus, capitulum doricum
effecere altum ex dimidia atque item ex quarta diametri columnae imae,

@ totamque hanc altitudinem capituli diuisere in partes XI: ex quibus
operculo 111, lanci item 1111, collo autem dedere partes tris;

mox operculum divisere in partes geminas, ex quibus fuit superior
pars gulula, inferior fascia;

@ rursus et lancem in partes diviserunt geminas, quarum dederunt
infimam seu anulis seu gululae, quae subcingeret lancem.

@ Ad collum vero alii rosas alii surgentia folia affixere.

On the definition of Doric capital in De re aedificatoria

